
3δδ ΠΡΑΞΕΙΣ ΤΩΝ ΑΠΟΣΤΟΛΩΝ. αχχντῃ. 3ο 

ΔΝ 3 ιά / Δ / - - 

νους προς αὐτόν, κηρύσσων τὴν βασιλείαν τοῦ Θεοῦ, 
καὶ διδάσκων τὰ περὶ τοῦ Κυρίου Ἰησοῦ Χριστοῦ, 
μετὰ πάσης παρρήσίας, ἀκωλύτως, 

ΠΑΥΛΟΥ ΤΟΥ ΑΠΟΣτόο 

Ἡ ΠΡΟΣ 

ΡΩΜΑΙΟΥΣ. ΕΠΙΣΤΟΛΗ. 

Παῦλος, δοῦλος Ἰησοῦ Χριστοῦ, κλητὸς ἀπό- 
στολος, ἀφωρισμένος εἰς εὐαγγέλιον Θεοῦ, ὃ προ- 
επηγγείλατο διὰ τῶν προφητῶν αὐτοῦ ἐν γραφαῖς 
ε / . ο) ε 3 - ο) / 3 ἁγίαι, περὶ τοῦ υἱοῦ αὐτοῦ, τοῦ Ὑγενοµένου ἐκ 
σπέρματος Δαβὶδὸ κατὰ σάρκα, τοῦ ὁρισθέντος 
υἱοῦ Θεοῦ ἐν δυνάμει, κατὰ πνεῦμα ἁγιωσύνης, ἐξ 
ἀναστάσεως νεκρών, Ἰησοῦ, Χριστοῦ τοῦ Κυρίου 
ἡμῶν, δι οὗ ἐλάβομεν χάριν. καὶ ἀποστολὴν εἰς 
ὑπακοὴν πίστεως ἐν πᾶσι τοῖς ἐθνεσιν, ὑπὲρ τοῦ 
ὀνόματος αὐτοῦ, ἐν οἷς ἐστε καὶ ὑμεῖς, κλητοὶ 
Ἰησοῦ Χριστοῦ. πᾶσι τοῖς οὖσιν ἐν Ῥώμῃ ἀγα- 
πητοῖς (Θεοῦ, κλητοῖς ἁγίοι. Χάρις ὑμῖν καὶ 
εἰρήνη ἀπὸ Θεοῦ πατρὸς ἡμῶν καὶ Κυρίου Ἰησοῦ 
Χριστοῦ. 

- Ν 3 - ο] ”  Ὄνδς. ” 

Ἡρώτον μεν "επχαριστὼ τω Θεῷ μου διὰ Ἰησοῦ 
Χριστοῦ ὑπὲρ) πάντων ἡμῶν, ὅτι Ἡ. πίστι ὑμῶν 
καταγγέλλεται ἐν ὅλῳ τῷ κόσμῳ. μάρτυς γάρ μού 
ἐστιν ὁ Θεός, ᾧ λατρεύω ἐν τῷ πνεύματί µου ἐν τῷ 
εὐαγγελίῳ τοῦ υἱοῦ αὐτοῦ, ὡς ἀδιαλείπτως µνείαν 
ὑμῶν ποιοῦμαι, πάντοτε ἐπὶ τῶν προσευχὠν µου 
δεόµενος, εἴπως ἤδη ποτὲ εὐοδωθήσομαι ἐν τῷ 

θελήµατι τοῦ Θεοῦ ἐλθεῖν πρὸς ἡμᾶς. ἐπιποθώ 
γὰρ ἰδεῖν ἡμᾶς, ἵνα τι μεταδῶ χάρισμα ὑμῖν πνευ- 
µατικόν, εἰς τὸ στηριχθῆναι ὑμᾶς, τοῦτο δέ ἐστι, 
συμπαρακληθῆναι ἐν ὑμῖν διὰ τῆς ἐν αλλήλοις 
πίστεως ὑμῶν τε καὶ ἐμοῦ. οὗ θέλω δὲ ὑμᾶς ἆγ- 
νοεῖν, ἀδελφοί, ὅτι πολλάκις προεθέµην ἐλθεῖν 
πρὸς ὑμᾶς (καὶ ἐκωλύθην ἄχρι τοῦ δεῦρο), ἵνα καρ- 
πόν τινα” σχώ καὶ ἐν ὑμῖν, καθως καὶ ἐν τοῖς λοιποῖς 
ἔθνεσιν. Ἕλλησί τε καὶ βαρβάροις, σοφοῖς τε 
καὶ ἀνοήτοις ὀφειλέτης εἰμί οὕτω τὸ κατ ἐμὲ πρό- 
θυμον καὶ ὑμῖν τοῖς ἐν Ῥωμῃ εὐαγγελίσασθαι, 
οὐ γὰρ ἐπαισχύνομαι τὸ εὐαγγέλιον τοῦ Χριστοῦ” . 
δύναμις γὰρ Θεοῦ ἐστιν εἰς σωτηρίαν παντὶ τῷ 
πιστεύοντι, Ἰουδαίῳ τε πρῶτον καὶ Ἕλληνι, δι- 
καιοσύνη γὰρ Θεοῦ ἐν αὐτῷ ἀποκαλύπτεται ἐκ πίστεως 
εἰς πίστιν, καθὼς γέγραπται, Ὁ δὲ δίκαιος ἐκ πίστεως 
ζήσεται. 

᾽Αποκαλύπτεται γὰρ ὀργὴ Θεοῦ ἀπ' οὐρανοῦ 
ἐπὶ πᾶσαν ασέβειαν καὶ ἀδικίαν ἀνθρώπων τών 
τὴν ἀλήθειαν ἐν ἀδικίᾳ κατεχόντων: διότι τὸ 
γνωστὸν τοῦ Θεοῦ φανερόν ἐστιν ἐν αὐτοῖς' ὁ γὰρ 
Θεὸς) αὐτοῖς ἐφανέρωσε. τὰ γὰρ ἀόρατα αὐτοῦ ἀπὸ 
κτίσεως κόσμου τοῖς ποιήµασι νοούµενα καθορᾶται, 
ἤ τε ἀἴδιος αὐτοῦ δύναμις καὶ θειότης, εἷς τὸ εἶναι 
αὐτοὺς ἀναπολογήτους" διότι γνόντες τὸν «Θεόν, 
οὐχ ὡς (Θεον ἐδόξασαν ἢ εὐχαρίστησαν, ἆλλ᾽ ἐμα- 
ταιώθησαν ἐν τοῖς διαλογισμοῖς αὐτών, καὶ ἐσκοτί- 
σθη ἡ ἀσύνετος αὐτῶν καρδία. φάσκοντες εἶναι 
σοφοὶ ἐμωράνθησαν, καὶ ἠλλαξαν τὴν δόξαν τοῦ 
ἀφθάρτου Θεοῦ ἐν ὁμοιώματι εἰκόνος φθαρτοῦ ἀν- 
θρώπου καὶ πετεινῶν καὶ τετραπόδων καὶ ἑρπετών. 

3 τινὰ καρπὸν ὃ ϱ/)Η. τοῦ Χριστοῦ 3 Θεὸς γὰρ 

Διὸ καὶ παρέδωκεν αὐτοὺς ὁ Θεὸς ἐν ταῖς ἐπι- 
θυµίαις τῶν καρδιών αὐτῶν εἷς ἀκαθαρσίαν, τοῦ 
ἀτιμάζεσθαι τὰ σώματα αὐτών ἐν ἑαυτοῖς'' οἵτινες 
µετήλλαξαν τήν ἀλήθειαν τοῦ Θεοῦ ἐν τῷ ψεύδει, 
καὶ ἐσεβάσθησαν καὶ ἐλάτρευσαν τῇ κτίσει παρὰ 
τὸν κτίσαντα, ὃς ἐστιν εὐλογητὸς εἲς τοὺς αἰώνας. 
ἁμήν. 

Δια τοῦτο παρέδωκεν αὐτοὺς ὁ ΘΟεὸς εἰς πάθη 
ἀτιμίας' αἵ τε γὰρ θήλειαι αὐτῶν µετήλλαξαν τὴν 
φυσικὴν χρῆσιν εἲς τὴν παρὰ φύσιν ὁμοίως τε καὶ 
οἱ ἄρσενες, ἀφέντες τὴν φυσικὴν χρῆσιν, τῆς θηλείας, 
ἐξεκαύθησαν ἐν τῇ ὀρέξει αὐτῶν εἰς ἀλλήλους, ἄρσενες 
ἐν ἄρσεσι τὴν ἀσχημοσύνην κατεργαζόµενοι, καὶ τὴν 
ἀντιμισθίαν ἣν ἔδει τῆς πλάνης αὐτῶν ἐν ἑαυτοῖς 
ἀπολαμβάνοντες. 

Καὶ καθὼς οὐκ ἐδοκίμασαν τὸν Θεὸν ἔχειν ἐν 
ἐπιγνώσει, παρέδωκεν αὐτοὺς ὁ Θεὸς εἰς ἀδόκιμον 
γοῦν, ποιεῖν τὰ μῆ καθήκοντα, πεπληρωμένους πάσῃ 
ἀδικία, πορνεία, πονηρία, πλεονεξία, κακίᾳ" μεστοὺς 
φθόνου, φόνου, ἔριδος, δόλου, κακοηθείας ψιθυρι- 
στάς, καταλάλους, θεοστυγεῖς, ὑβριστάς, ὑπερηφα- 
νους, ἀλαζόνας, ἐφευρετᾶς κακῶν, γονεῦσιν ἀπειθεῖς, 
ἀσυνέτους, ἀσυνθέτους, ἀστόργους, ἀσπόνδους,, ἄνε- 
λεήμονας' οἵτινες τὸ δικαίωµα τοῦ Θεοῦ ἐπιγνόντες, 
ὅτι οἱ τὰ τοιαῦτα πράσσοντες ἄξιοι Θανάτου εἰσίν, 
οὐ µόνον αὐτὰ ποιοῦσιν, ἀλλὰ καὶ συνευδοκοῦσι τοῖς 
πράσσουσι. 

Διὸ ἀναπολόγητος ε, ὦ ἄγθρωπε πᾶς ὁ κρίνων; 
ἐν ᾧ γὰρ κρίνεις τὸν -ἕτερον, σεαυτὸν κατακρίνεις, 
τὰ ́ Ύὰρ αὐτα πράσσεις ὁ κρίνων. οἴδαμεν δὲ ὅτι τὸ 
κρίµα τοῦ Θεοῦ ἐστι κατὰ ἀλήθειαν ἐπὶ τοὺς τα 

ὅ ϱ)1. καὶ  ὃ αὐτῖς  ᾖἵ ο). πορνείᾳ, 8 0/1. ἀσπόνδους, 
1 ας. γὰρ 


